
Svar på søknad om løyve til fleire artar i forsøk på lokaliteten 16195 
Sauaneset II i Austevoll kommune 

Vi viser til søknad frå Havforskningsinstituttet datert 22.01.2021 og oversendt frå Vestland 
fylkeskommune den 26.01.2021. Fylkeskommunen skriv i oversendinga at løyvet på lokaliteten er av 
eldre dato og at det difor er ønskjeleg med oppdaterte vedtak frå kommune og sektormynde.  

Statsforvaltaren etterlyste ytterlegare opplysningar til søknaden og fekk svar frå 
Havforskningsinstituttet i brev datert  22.02.2021. MOM C-gransking med straummåling vart 
ettersendt 11.03.2021 og oversikt over inntaks- og utsleppsleidningar vart motteke 18.06.2021.  

Uttale frå Austevoll kommune datert 28.06.2021 vart oversendt frå Vestland fylkeskommune den 
25.10.2021. Kommunen har ingen merknad til søknaden. 

 

Om søknaden 

Havforskningsinstituttet søkjer om løyve til utvida tal artar i landanlegget på lokaliteten Suaneset II. 
Utsleppsløyvet skriv seg frå 1988 og har, ut frå dei opplysningane vi finn i våre arkiv, ikkje blitt 
oppdatert sidan då. I akvakulturregisteret er lokaliteten oppført med løyve for årleg produksjon av 
inntil 269,75 tonn. Dei siste åra har produksjonen på Sauaneset II vore av avgrensa omfang og i 
storleiken under 5 tonn årleg. I søknadsskjema er forventa årleg produksjon oppgjeve å vere 2 – 4 
tonn. Havforskningsinstituttet stadfester i brev datert 22.02.2021 at dei ønskjer å vidareføre eit 
utsleppsløyve for 200 tonn årleg produksjon.  

 

Gjeldande utsleppsløyve 

For lokaliteten Sauaneset vart det gitt utsleppsløyve for lokaliteten Sauaneset (både i sjø og på land) 
den 09.02.1988 frå den gong Fylkesmannen i Hordaland. Løyvet vart gitt til forsking knytt til stamfisk 
marine artar, yngel marine artar, matfisk marine artar og skaldyr. Løyvet vart avgrensa til 4 000 m3 

karvolum på land. Omrekning frå volum til MTB vart gjort ved å nytte omrekningsfaktor 65 kg MTB 
pr m3. Løyvet skulle då tilsvare ein MTB på 260 tonn. Det vart m.a. sett krav til at avløpsvatn frå 
oppdrettsverksemda skulle leiast til 20 meter djup i god straumførande sjø.  

 

Trong for nytt løyve 

Statsforvaltaren er ikkje kjend med at dette utsleppsløyvet er blitt revidert eller endra sidan 1988. 
Når det har gått så lang tid er løyvet utdatert og treng full revisjon.  

Havforskningsinstituttet søkte opphavleg om vidareføring av akvakulturløyvet på 269,75 tonn. Dette 
talet vart justert ned til 200 tonn, for å kome under innslagspunktet for krav frå Statsforvaltaren om 
reinsing av avløpsvatnet. Samstundes skriv dei i søknaden at forventa fôrforbruk vil vere 2 til 4 tonn 
årleg. Havforskningsinstituttet skriv i brev  datert 22.02.2021 at dei ønskjer å ha løyve for 200 tonn 
produksjon for raskt å kunne auke biomasseproduksjonen i samband med framtidas fou-aktivitet.  

Fou-aktivitet med årleg produksjon på 2 til 4 tonn vil føre til så små utslepp at det kan gjerast utan 
trong for eige løyve, jf. forureiningslova § 8 tredje ledd. Ein årleg biomasseproduksjon på inntil 200 
tonn krev løyve etter forureiningslova.  

 

Utforming av nytt løyve 

Nytt utsleppsløyve skal ha vilkår som er dekkande for biomasseproduksjon på inntil 200 tonn, 
samstundes som at vilkåra skal vere fungerande for fou-aktivitet som berre nyttar ei lita del av 
løyvet. Statsforvaltaren gir difor eit utsleppsløyve der det er sett innslagspunkt for når ulike vilkår i 
løyvet. Dette gjeld særleg krav til overvaking av resipient og til plassering av utsleppspunktet. Så 
lenge fou-aktiviteten har avgrensa omfang, vil utsleppa vere så små at dei ikkje medfører risiko for 
resipienten ved utsleppspunkta.  

 

Vassinntak og utsleppspunkt 

Lokaliteten Sauaneset II har fleire røyr for vassinntak. Dei lengste går ca 1 km mot aust, i 
Bjørnafjorden.  

Lokaliteten har 6 utsleppspunkt, jf. figur 1. Berre eit av desse punkta stetter krav i utsleppsløyvet frå 
1988 om utslepp på minimum 20 m djupne i god straumførande sjø.  

 

Utsleppsmengder og overvaking av effekt på resipient 

Havforskingsinstituttet skriv i søknaden at forventa produksjon vil vere 2 – 4 tonn med eit fôrforbruk 
på 2 – 4 tonn. Så lenge fou-aktiviteten er på dette nivået reknar vi med at utsleppa vil vere små. Med 
så små utslepp spreidd på seks utsleppspunkt er det ikkje grunn til å tru at det vil føre til merkbar 
påverknad på resipienten. Auke i utnyttingsgraden av løyvet vil føre til auke i utslepp, dette medfører 
at vilkår om overvaking må følgast opp.  

Figur 1: Utsleppspunkta knytt 
til landanlegget på lokaliteten 
Sauaneset II. Det er berre 
punkt 6 som stetter kravet i 
løyvet frå 1988.  

 

 

Krav til overvaking 

Statsforvaltaren har vurdert vilkåra i løyvet opp mot ramma for produksjon i løyvet. Overvaking skal 
vere risikobasert. Låg utnyttingsgrad av løyvet vil føre til små utslepp og lite trong for overvaking. I 
løyvet har vi difor lagt inn innslagspunkt for overvaking av miljøpåverknad.  

 

Fråsegn til Vestland fylkeskommune om naturmangfald  

Statsforvaltaren er statleg fagmyndigheit for naturvern-, friluftsliv-, vilt- og laksefiskeinteresser på 
regionalt nivå. Vi skal i akvakultursaker gi ei fråsegn til Vestland fylkeskommune om konfliktar som 
etableringar eller endringar av akvakulturanlegg kan få for desse interessene. Statsforvaltaren si 
fråsegn til fylkeskommunen er ikkje eit vedtak, men skal gi miljøfagleg saksopplysing innafor våre 
ansvarsområde til fylkeskommunen si handtering av saka etter akvakulturlova. 

Det er søkt om oppdrett av artar som ikkje har si naturlege utbreiing i Vestland. Det kan vere 
negativt for naturmangfaldet om det skjer rømming frå anlegget av desse artane. I lista over artar 
som Havforskningsinstituttet ønskjer å drive forsøk på gjeld dette artane lodde, nordleg lysprikkfisk, 
snabeluer, flekksteinbit, blåsteinbit og blåkveite. Statsforvaltaren rår frå å drive oppdrett på desse 
artane i Vestland. Skulle det bli aktuelt å drive forsøk med desse artane, bør det gjerast særskilte 
tiltak for å hindre spreiing av desse artane.  

Dersom det syner seg at det kan bli naudsynt å setje inn tiltak for å hindre eller avgrense skade på 
naturmangfaldet, skal kostnadene berast av tiltakshavar, jf. naturmangfaldlova § 11.  

Havforskningsinstituttet pliktar å ta i bruk miljøforvarlege teknikkar og driftsmetodar 
(naturmangfaldlova § 12) som er tilgjengelege for næringa i dag (BAT). 

Resipienten 

Statsforvaltaren har vurdert verknaden av utsleppa av næringssalt og organisk materiale til 
Hundvågosen frå ein årleg produksjon av inntil 200 tonn. Vi meiner det er forsvarleg med desse 
utsleppa og at dei ikkje vil kunne føre til risiko for uakseptabel påverknad på resipienten.  

Havforskningsinstituttet skriv i søknaden at dei inntil vidare har planar om å nytte berre ein liten del 
av ramma i utsleppsløyvet. Det høyrer med i vurderinga at utsleppet skjer like ved sjøanlegget der 
det er gitt løyve til 2340 tonn MTB. Utsleppet frå landanlegget vil under alle omstende utgjere ei lita 
del av det samla utsleppa frå akvakulturlokalitetane Sauaneset I og Sauaneset II til resipienten i 
Hundvågosen.   

Lokalitetane Sauaneset I og Sauaneset II ligg i vassførekomsten Hundvågosen (0260030600-C) som 
har god økologisk tilstand. Lokaliteten ligg i ytterkanten av vassførekomsten, på grensa mot 
Bjørnafjorden, som er ein stor resipient med god økologisk tilstand.  

C-granskinga som ligg ved søknaden for lokaliteten Sauaneset II er ei førehandsgransking for 
komande plassering av anlegget og dekker eit område som ligg eit lite stykke unna dagens anlegg. 
Dette området framstår som upåverka av oppdrettsaktivitet. C3 og C2 stasjonane har begge 
tilstandsklasse I, medan C1 stasjonen har tilstandsklasse II, med skåre 0,786.  

C-granskinga syner at drifta i eksisterande anleggsplassering ikkje har hatt påverknad på 
resipienten.  

B-granskingane som er gjort langs merdkant på Sauaneset I har synt skåre på mellom 0,0 og 0,14. 
Det er nær inga påverknad.  

 

Konklusjon 

Statsforvaltaren ser at det er naudsynt å oppdatere utsleppsløyvet i tråd med gjeldande krav til   
oppdrett på land. Samstundes ser vi at aktiviteten i nær framtid vil vere svært avgrensa i høve til 
ramma i utsleppsløyvet. Vi har difor lagt inn særskilte føringar i punkt 1 i løyvet for når det vil vere 
trong for overvaking og plassering av utsleppspunktet frå landanlegget.  

Det er ikkje sett krav om reinsing av utsleppsvatnet. 

Havforskningsinstituttet får vidareført og fornya vilkåra i utsleppsløyvet for lokaliteten 16195 
Sauaneset II for årleg produksjon av laks, aure og marine arter med inntil 200 tonn 
biomasseproduksjon, jf forureiningslova §§ 11, 16 og 18 tredje ledd.  

Statsforvaltaren i si høyringsuttale til Vestland fylkeskommune har merknad til søknad om oppdrett 
på artar som ikkje er heimehøyrande i fylket. 

 

Varsel om gebyr for sakshandsaming 

Statsforvaltaren tar sakshandsamingsgebyr for arbeidet med løyve. Reglane om gebyrinnkrevjing er 
gjevne i forureiningsforskrifta kapittel 39. Ressursbruken knytt til saksbehandlinga blir lagt til grunn 
ved val av gebyrsats.  

På grunnlag av arbeidsmengda som søknaden om utviding av tal artar og full revisjon av 
utsleppsløyvet  lokaliteten Sauaneset II medfører for Statsforvaltaren, varslar vi at gebyret vil bli 
fastsett til gebyrsats 7, jf. forureiningsforskrifta § 39-4 om arbeid med fastsetjing av nye og endring 
av løyve. Det vil seie at gebyret vil bli på 16 900 kroner. 

Dersom vi ikkje mottek merknader til varselet om gebyr innan tre veker, blir det gjort vedtak i samsvar 
med det som er varsla over. 

 

Klagerett 

Verksemda og andre med rettsleg klageinteresse kan klage på vedtaket, inkludert gebyrsatsen. Ein 
eventuell klage bør innehalde ei grunngjeving og kva de ønskjer å endre. I tillegg skal andre 
opplysningar som kan ha tyding/noko å seie for saka, koma fram. 

Klagefristen er tre veker frå dette brevet vart motteke. Ein eventuell klage skal sendast til 
Statsforvaltaren. 

Statsforvaltaren sender kopi av dette brevet med vedlegg til aktuelle partar i saka. 

 
 
Med helsing 
 
Gunn Helen Henne 
senioringeniør 

  
 
Tom N Pedersen 
seniorrådgjevar 

 
Dokumentet er elektronisk godkjent 
 
 
 
 
Kopi til: 
Austevoll kommune Kommunehuset 5392 STOREBØ 
Mattilsynet Postboks 383 2381 BRUMUNDDAL 
HAVFORSKNINGSINSTITUTTET Postboks 1870 Nordnes 5817 BERGEN 
Fiskeridirektoratet Postboks 185 Sentrum 5804 BERGEN 

 
 

 



 
 
 

Løyve etter forureiningslova 
 
Løyvet er gitt med heimel i forureiningslova § 11, jf. § 16. Løyvet er gitt på grunnlag av 
opplysningar som kom fram i søknad og under saksbehandlinga. Vilkåra går fram av side 3 til og 
med side 13. 

Dette løyvedokumentet er ajourført 28.10.2021 og erstattar tidlegare løyvedokument.  

Dersom verksemda ønskjer endringar i driftsforhold som kan ha noko å seie for forureininga frå 
verksemda og som ikkje er i samsvar med det som vart lagt til grunn då løyvet vart gitt eller sist 
endra, må verksemda i god tid på førehand søkje om endring av løyvet. Verksemda bør først 
kontakte Statsforvaltaren for å avklare om dei treng ei slik endring.  

 
Data om verksemda 
Akvakulturlokalitet1 16195 Sauaneset II 
Produksjonskapasitet  Inntil 200 tonn landbasert produksjon av marine artar, jf. liste  
Kommune og fylke  Austevoll i Vestland 
Verksemd  Havforskningsinstituttet 
Postadresse  P.b. 1870 Nordnes,  5817 Bergen 
Org. nummer  971 349 077 (føretaksnr.)  (bedriftsnr.)  
Bransje og NACE-kode  Akvakultur, 03.211 - Produksjon av matfisk, bløtdyr, krepsdyr og 

pigghuder i hav- og kystbasert akvakultur  
 
Statsforvaltaren sine referansar 
Løyvenummer  Anleggsnummer  Arkivkode  
2021.0964.T 4625.0051.02 2021/1744– 542.1 
Kartreferanse (WGS 84)  Vassførekomst (Vann-nett-ID)  Vassområde  
60° 05,286’ N    05° 15,828’ Ø 0260030600-C  Vest 
 
 
 
Løyve gjeve fyrste gong:  
11.11.2021 

Siste revisjon etter § 18 i 
forureiningslova:  

Dato for siste endring:  
- 

 
Gunn Helen Henne 
senioringeniør 

 
Tom N Pedersen 
seniorrådgjevar 

 
 
Brevet er godkjent elektronisk og derfor inga underskrift.  
 

 
1 Jf. Akvakulturregisteret, https://www.fiskeridir.no/Akvakultur/Registre-og-skjema/Akvakulturregisteret     

https://www.fiskeridir.no/Akvakultur/Registre-og-skjema/Akvakulturregisteret

1. Rammevilkår 
Løyvet gjeld for ein årleg biomasseproduksjon av marine og anadrome artar på inntil 200 tonn og 
eit fôrforbruk inntil 200 tonn. Løyvet er tilpasse ei forventa fou-aktivitet med lågare utnytting av 
ramma i løyvet.  

Det er sett særskilte krav i løyvet om overvaking, punkt 4.1, og plassering av utsleppspunkt, punkt 
3.4, knytt til storleiken på utsleppet.  

 

2. Generelle vilkår 

2.1 Plikt til å redusere forureining 
All forureining frå verksemda, som utslepp til luft og vatn, støy og avfall, er isolert sett uønskt. 
Sjølv om ein held utsleppa innanfor fastsette utsleppsgrenser, pliktar verksemda å redusere 
forureininga så langt dette er mogleg utan urimelege kostnader.  

Dei utsleppskomponentane frå verksemda som er forventa å ha størst verknad på miljøet, er 
uttrykkeleg regulerte gjennom spesifikke vilkår i dette løyvet punkt. Utslepp som ikkje er 
uttrykkeleg regulert på denne måten, er også omfatta av løyvet så langt opplysningar om slike 
utslepp kom fram i samband med saksbehandlinga, eller må reknast for å ha vore kjent på annan 
måte då vedtaket vart gjort. Dette gjeld likevel ikkje utslepp av prioriterte miljøgifter oppførte i 
vedlegg 1.  

 

2.2 Plikt til førebyggjande vedlikehald 
For å halde dei ordinære utsleppa på eit lågast mogleg nivå, og for å unngå utilsikta utslepp, skal 
verksemda syte for førebyggjande vedlikehald av utstyr som kan ha noko å seie for utslepp. 
System og rutinar for vedlikehald av slikt utstyr skal vere dokumenterte, jf. 
internkontrollforskrifta § 5-72. 
 

2.3 Tiltak ved auka fare for forureining 
Dersom unormal drift eller andre grunnar fører til fare for auka forureining, pliktar verksemda å 
setje i verk tiltak for å eliminere eller redusere den auka forureiningsfaren, og også om 
nødvendig, redusere eller innstille drifta. 

Verksemda skal så snart som mogleg informere Statsforvaltaren om unormale tilhøve som har 
ført eller kan føre til forureining. Akutt forureining skal varslast i samsvar med punkt 10.4. 

 

2.4 Internkontroll 
Verksemda skal ha internkontroll. Internkontrollen skal sikre og dokumentere at verksemda 
følgjer opp krava i løyvet og i forureiningslova, produktkontrollova og relevante forskrifter til 
desse lovene. Verksemda skal halde internkontrollen oppdatert.  

Verksemda skal alltid ha oversikt over alle aktivitetar som kan føre til forureining og kunne gjere 
greie for risikotilhøva. Internkontrollen må innehalde rutinar for registrering og dokumentasjon 
av produksjon, råstofforbruk, avfall osv. Eventuelle avvik frå gjeldande krav og korleis avvik blir 

 
2 Internkontrollforskrifta. Systematisk helse-, miljø- og tryggleiksarbeid i verksemder  

følgt opp, skal også registrerast. Under dette skal registrering av klager på utslepp, lukt og støy 
inngå, og dessutan tiltak som er gjennomført i tilknyting til dette.  

 

3. Utslepp til vatn 

3.1 Utslepp av fôr 
Fisk og andre dyr skal ikkje overfôrast, eller fôrast på ein måte som kan medføre skade eller 
ulempe for det ytre miljøet. Verksemda skal bruke tørrfôr eller mjukfôr, eller fôr med tilsvarande 
gode eigenskapar med omsyn til oppløysning i vatn.  
 

3.2 Utslepp av kjemikal, medrekna legemiddel 
Utslepp av kopar og prioriterte miljøgifter som t.d. kadmium, kvikksølv, PCB og PBDE i fôrspill og 
fekaliar er tillate, men det skal reduserast mest mogleg i tråd med vilkår i punkt 3.1.1 og punkt 6. 
Slike utslepp er likevel berre tillatne dersom fôret kjem frå fôrleverandørar som er registrerte 
og/eller godkjende etter Mattilsynet sitt regelverk. Statsforvaltaren kan på bakgrunn av ny 
kunnskap  fastsette ei meir presis og eventuell også strengare regulering.  

Utslepp av legemiddel er tillate dersom legemiddelet er rekvirert av autorisert veterinær eller 
fiskehelsebiolog, og nytta slik som føreskrive. Slike utslepp er tillatne ved lokaliteten uavhengig av 
om utsleppet skjer frå merd eller frå brønnbåt. 

Utslepp i samband med klinisk utprøving av nye legemiddel utan marknadsføringsløyve er ikkje 
omfatta av dette løyvet.  

Utslepp frå akvakulturanlegg skal ikkje føre til at stoff som nemnt i vassforskrifta3 vedlegg VIII C 
og D nr. 2, andre EU-utvalde og vassregionspesifikke stoff4 over tid blir akkumulert i sedimenta 
slik at mengda overstig miljøkvalitetsstandardar for sediment fastsett i punkt 12.2. 

 

3.3 Utsleppspunkt 
Havforskingsinstituttet har i dag 6 utsleppspunkt på lokaliteten Sauaneset II. Når produksjonen i 
anlegget overstig 25 tonn (biomasseproduksjon eller fôrforbruk) skal hovudutsleppet vere på 
minimum 20 meter djupne i område med god vassutskifting.  
 

 
3 Forskrift om rammer for vannforvaltningen av 15.12.2006, nr. 1446  
4 Veileder M-608 2016 Grensverdier for klassefisering av vann, sediment og biota 

https://lovdata.no/forskrift/2006-12-15-1446
https://www.miljodirektoratet.no/globalassets/publikasjoner/M608/M608.pdf

Figur 1: Utsleppspunkta knytt til 
landanlegget på lokaliteten Sauaneset II. 
Det er berre punkt 6 som stetter kravet om 
utslepp på minimum 20 meter djupne.   
 

4. Miljøovervaking og rapportering til Statsforvaltaren 
Verksemda skal syte for overvaking av moglege miljøeffektar av verksemda. Overvakinga skal 
minimum omfatte granskingane som er spesifiserte nedanfor. Verksemda skal vurdere om desse 
miljøgranskingane dekker miljøpåverknaden eller om dei treng andre miljøgranskingar i tillegg. 
Utslepp frå legemiddelbehandlingar ved anlegget og innhald av framandstoff i fôret skal inngå i 
denne vurderinga. Verksemda må sjølv sette i verk tilleggsgranskingar ved mistanke om at dei 
pålagde miljøgranskingane ikkje fangar opp den reelle påverknaden på miljøet.  

Verksemda pliktar å gjennomføre meir omfattande granskingar dersom Statsforvaltaren finn 
dette naudsynt for å kartlegge anlegget sin påverknad på resipienten jf. forureiningslova § 51. 
Verksemda kan og bli pålagt å betale ein høvesvis del av kostnadene ved ei felles 
resipientgransking saman med andre verksemder med utslepp til vassførekomsten eller 
resipienten.  

 
 

4.1 Overvaking av effekt på resipient 
Så lenge biomasseproduksjonen er som forventa og skrive i søknaden, 2 til 4 tonn, vil det ikkje 
vere trong for resipientgranskingar eller overvaking av effekt på miljøet ved utsleppspunkta.  

Når den årlege biomasseproduksjonen eller fôrforbruket overstig 25 tonn vil det vere trong for å 
gjere ei enkel overvaking av utsleppspunkta. Dette kan vere visuell inspeksjon av utsleppspunkta 
og området like ved, dokumentert med video eller stillbilde.  

Overvaking av effekt på resipienten skal koordinerast med krava om overvaking for lokaliteten 
Sauaneset I.  

 

4.2 Rapportering til Statsforvaltaren 
Havforskningsinstituttet skal årleg innan 1. mars rapportere biomasseproduksjon og fôrforbruk, 
jf. punkt 11.4 i løyvet. Inntil det blir mogleg å rapportere via Altinn, skal rapporteringa skje direkte 
til Statsforvaltaren på sfvlpost@statsforvalteren.no.   
 

mailto:sfvlpost@statsforvalteren.no

5. Utslepp til luft 
Fôrlagring og fôrtillaging, spyling, reingjering, handtering av avfall og andre aktivitetar ved 
anlegget skal gå føre seg på ein slik måte at dei ikkje fører til luktulemper for naboar og 
lokalmiljø. 
 

6. Grunnforureining og forureina sediment 
Verksemda skal vere innretta slik at det ikkje skjer utslepp til grunnen som kan føre til nemnande 
skadar eller ulemper for miljøet.  

Verksemda pliktar heile tida å ha oversyn over mogleg forureina grunn som finst på 
verksemdsområdet og forureina sediment utanfor. Det same gjeld faren for spreiing, og om det 
er trong for undersøkingar og tiltak. Dersom det er nødvendig å setje i verk undersøkingar eller 
andre tiltak, skal Statsforvaltaren varslast om dette. 

Graving, mudring eller andre tiltak som kan påverke forureina grunn eller forureina sediment, 
må ha løyve etter forureiningslova, ev. godkjenning frå kommunen5/Statsforvaltaren. 

 

7. Støy 
Akvakulturanlegget sitt  bidrag til utandørs støy ved omkringliggjande bustader, sjukehus, 
pleieinstitusjonar, fritidsbustader, utdanningsinstitusjonar og barnehagar skal ikkje overskride 
følgjande grenser, berekna som innfallande lydtrykknivå ved mest støyutsette fasade: 

 

Dag (kl. 07-19) Kveld (kl. 19-23) Natt (kl. 23-07)  

Kvardagar: 55 dB (LpAekv12h) 

Laurdagar, sundagar  
og heilagdagar: 50 dB 
(LpAekv12h) 

50 dB 
(LpAekv4h) 

Gjennomsnitt: 45 dB (LpAekv8h) 

Maksimum: 60 dB (LAFmax) 

LpAekvT: gjennomsnittleg (energimidla) nivå for varierande støy over ein gitt tidsperiode, T  
LAFmax: gjennomsnittleg A-vegd maksimalnivå for dei 5-10 mest støyande hendingane i perioden med 
tidskonstant "Fast" på 125 ms. 

Verksemda skal halde alle støygrenser innanfor alle driftsdøgn. Støygrensene gjeld all støy frå 
den ordinære drifta til verksemda, inkludert intern transport på verksemdsområdet og 
lossing/lasting av råvarer og produkt. Støy frå mellombels bygg- og anleggsverksemd og frå 
ordinær persontransport av verksemda sine tilsette, er likevel ikkje omfatta av grensene.  

Støygrensene gjeld ikkje for busetnad nemnd ovanfor som vert etablert etter at støygrensene 
tredde i kraft. 

 

8. Energi  
Det er ikkje sett krav om energileiing.  
 

 
5 Jf. forureiningsforskrifta. Kapittel 2. Opprydning i forureina grunn ved byggje- og gravearbeid 

9. Avfall  

9.1 Generelle krav 
Verksemda pliktar så langt det er mogleg utan urimelege kostnader eller ulemper å unngå at det 
vert danna avfall som følgje av verksemda. For materiale som vert nytta som biprodukt, skal det 
kunne dokumenterast at kriteria i forureiningslova § 27 andre ledd er oppfylte.  

Verksemda skal i størst mogleg grad avgrense innhaldet av skadelege stoff i avfallet.  

Avfall som oppstår i verksemda, skal primært brukast om att, anten i eigen eller i andre 
verksemder sin produksjon. Dersom dette ikkje er mogleg, eller det fører til urimelege 
kostnadar, skal avfallet først og fremst materialgjenvinnast. Dersom dette heller ikkje er mogleg 
utan urimelege kostnadar, skal avfallet så langt det er råd gjenvinnast på annan måte. 

Verksemda skal reduserer risiko for marin forsøpling mest mogleg. Verksemda pliktar å syte for 
at all handtering av avfall, inkludert farleg avfall, vert utført i samsvar med gjeldande reglar for 
slik handtering, som er fastsetje i eller med heimel i forureiningslova og avfallsforskrifta.  

Farleg avfall kan ikkje fortynnast på ein slik måte at det kan reknast som ordinært avfall. Ulike 
typar farleg avfall kan ikkje blandast dersom dette kan føre til fare for forureining, eller det vil 
skape problem for den vidare handteringa av avfallet. Farleg avfall kan heller ikkje blandast 
saman med anna avfall, med mindre det lettar den vidare behandlinga av det farlege avfallet og 
dette gir ei miljømessig minst like god løysing. 

 

9.2 Handtering av medisin-, kjemikalierestar og anna farleg avfall  
All handtering av avfall skal utførast slik at det ikkje fører til avrenning til omgjevnadane. Farleg 
avfall skal ikkje lagrast lenger enn 12 månader6.  
I tillegg gjeld følgjande:  

a. All handtering av avfall skal vere basert på ei risikovurdering, jf. punkt 2.7 om 
internkontroll og punkt 13 om beredskap.  

b. Verksemda skal ha kart der det går fram kor ulike typar avfall er lagra.  
c. Avfallslager skal vere sikra slik at uvedkommande ikkje får tilgang. Lagra farleg avfall skal 

ha forsvarleg tilsyn. Lagra avfall skal vere merka slik at ein ser kva som er lagra. 
d. Avfall som ved samanblanding kan gi fare for brann, eksplosjon eller at farlege stoff blir 

danna, skal lagrast med nødvendig avstand.  
e. Alt farleg avfall, uavhengig av mengde, skal lagrast innandørs og på tett dekke7 med 

oppsamling av eventuell avrenning. Annan lagringsmåte kan godtakast dersom 
verksemda kan dokumentere at den valde lagringsmåten gir minst like låg risiko og like 
godt vern.  

 

10. Lagring av medisin og kjemikalie 
Medisin, pesticider, og kjemikalie skal vere lagra forsvarleg og slik at dei ikkje er tilgjengelege for 
uvedkomande. 

Utstyr eller rom for lagring skal utformast slik at spill ved uhell eller liknande ikkje går til utslepp, 
men blir samla opp. 

 
6 Forskrift om gjenvinning og behandling av avfall (avfallsforskrifta) § 11-8 
7 Med tett dekke er meint fast, ugjennomtrengeleg og tilstrekkeleg slitesterkt dekke for dei aktuelle 
materialar/avfallstypar. 

11. Førebyggjande og beredskapstiltak mot akutt forureining 

11.1 Miljørisikoanalyse 
Verksemda skal gjennomføre ein miljørisikoanalyse av sin aktivitet. Verksemda skal vurdere 
resultata med tanke på akseptabel miljørisiko. Potensielle kjelder til akutt forureining av vatn, 
grunn og luft skal kartleggast. Miljørisikoanalysen skal dokumenterast og skal omfatte alle 
forhold ved verksemda som kan føre til akutt forureining med fare for helse- og/eller miljøskadar 
inne på området til verksemda eller utanfor. Ved endra produksjonsforhold skal 
miljørisikoanalysen oppdaterast.  

Risikoanalysen skal ta omsyn til ekstremvær og framtidige klimaendringar.  

Verksemda skal ha oversikt over miljøressursar som kan bli råka av akutt forureining og dei 
helse- og miljømessige konsekvensane slik forureining kan føre til.  

 

11.2 Førebyggjande tiltak 
På basis av miljørisikoanalysen skal verksemda, så langt det er mogleg utan urimelege kostnader, 
sette i verk dei tiltak som er nødvendige for å eliminere eller redusere miljørisikoen. Dette gjeld 
både sannsynsreduserande og konsekvensreduserande tiltak. Verksemda skal ha ein oppdatert 
oversikt over dei førebyggjande tiltaka.  
 

11.3 Rutinar for vedlikehald 
Verksemda pliktar å føre jamleg tilsyn og kontroll med fôringsutstyr m.m., slik at desse alltid blir 
drivne mest mogleg effektivt. For å sikre dette, skal verksemda drive førebyggjande vedlikehald 
og ha eit rimeleg reservelager av dei mest utsette komponentane. 
 

11.4 Journalføring 
Verksemda skal registrere og journalføre følgjande data: 

• årleg biomasseproduksjon 
• årleg fôrforbruk og fôrtype 
• bruk av og type og mengd: 

- antibiotika 
- pesticider 
- andre kjemikalie 

• avfallsmengd og disponeringsmetode 
 
Journalen må takast vare på ved anlegget i minst 5 år og vere tilgjengeleg ved 
kontroll/inspeksjon. 
 

11.5 Etablering av beredskap  
Verksemda skal, på bakgrunn av miljørisikoanalysen og dei risikoreduserande tiltaka som er sette 
i verk, etablere og vedlikehalde ein beredskap mot akutt forureining om det trengst. 
Beredskapen skal til ei kvar tid vere tilpassa den miljørisikoen som verksemda representerer. 
Minst ein gong i året skal verksemda øve på beredskapen mot akutt forureining.  

11.6 Varsling om akutt forureining 
Verksemda skal varsle akutt forureining eller fare for akutt forureining i samsvar med gjeldande 
forskrift8. Dette gjeld til dømes akutte utslepp av antibiotika, kjemikalie og liknande. Verksemda 
skal også, så snart som mogleg, varsle Statsforvaltaren i slike tilfelle.  
 

12. Utskifting av utstyr 
Dersom verksemda skal skifte ut utstyr som gjer det teknisk mogleg å motverke forureiningar på 
ein vesentleg betre måte enn då løyvet vart gitt, skal Statsforvaltaren få melding om dette på 
førehand.  

Når verksemda byter ut utstyr skal det liggje til grunn at ein nyttar dei beste, tilgjengelege 
teknikkane med sikte på å motverke forureining.  

 

13. Eigarskifte 
Dersom verksemda blir overdregen til ny eigar, skal verksemda sende melding til Statsforvaltaren 
så snart som mogleg og seinast éin månad etter eigarskiftet. 
 

14. Nedlegging 
Viss anlegget blir nedlagt eller verksemda stansar for ein lengre periode, skal eigaren eller 
brukaren til ei kvar tid gjere det som trengst for å motverke fare for forureining. Viss anlegget 
eller verksemda kan føre til forureining etter nedlegginga eller driftsstansen, skal verksemda på 
førehand og i rimeleg tid gi melding til Statsforvaltaren. 

Statsforvaltaren kan fastsetje nærare kva tiltak som trengst for å motverke forureining.  

Ved nedlegging skal verksemda syte for at driftsstaden blir sett i tilfredsstillande stand att med 
tanke på miljøet. 

 

15. Tilsyn  
Verksemda pliktar å la representantar for forureiningsmyndigheitene føre tilsyn med anlegget til 
ei kvar tid.   

 

 
8 Forskrift om varsling av akutt forureining eller fare for akutt forureining  

VEDLEGG 1 - Liste over prioriterte miljøgifter, jf. punkt 2.1  
 
Utslepp av desse komponentane er berre omfatta av løyvet dersom dette går uttrykkeleg fram av 
vilkåra i punkt 3 og punkta etter.  
 
Metall og metallsambindingar: 

 Forkortingar 
Arsen og arsensambindingar As og As-sambindingar 
Bly og blysambindingar Pb og Pb-sambindingar 
Kadmium og kadmiumsambindingar Cd og Cd-sambindingar 
Krom og kromsambindingar  Cr og Cr-sambindingar 
Kvikksølv og kvikksølvsambindingar Hg og Hg-sambindingar 

 
Organiske sambindingar: 

  
Bromerte flammehemmarar  Vanlege forkortingar 
Penta-bromdifenyleter (difenyleter, pentabromderivat)  Penta-BDE 
Okta-bromdifenyleter (defenyleter, oktabromderivat) Okta-BDE, octa-BDE 
Deka-bromdifenyleter (bis(pentabromfenyl)eter) Deka-BDE, deca-BDE 
Heksabromcyclododekan HBCDD 
Tetrabrombisfenol A (2.2`,6,6`-tetrabromo-4,4`isopropyliden 
difenol) 

TBBPA 

  
Klorerte organiske sambindingar  
Dekloran pluss (syn og anti isomere former) DP (syn-DP, anti DP) 
1,2-Dikloretan EDC 
Klorerte dioksiner og furaner Dioksiner, PCDD/PCDF 
Heksaklorbenzen HCB 
Kortkjedete klorparafiner C10 - C13 (kloralkaner C10 - C13)  SCCP   
Mellomkjedete klorparafiner C14 - C17 (kloralkaner C14 - C17) MCCP  
Klorerte alkylbenzener KAB 
Pentaklorfenol PCF, PCP 
Polyklorerte bifenyler PCB 
Triklorbenzen TCB 
Tetrakloreten PER 
Trikloreten TRI 
Triklosan  (2,4,4'-Triklor-2'-hydroksydifenyleter) TCS 
Tris(2-kloretyl)fosfat TCEP 
 
Einskilde tensid 

 

Ditalg-dimetylammoniumklorid DTDMAC 
Dimetyldioktadekylammoniumklorid 
Di(hydrogenert talg)dimetylammoniumklorid 

DSDMAC 
DHTMAC 

 
Nitromusksambindingar 

 

Muskxylen  
  

 



Løyve etter forureiningslova for akvakulturanlegg på lok. 16195 Sauaneset II  Side: 11/12 
 

Løyvenr. 2021.0964.T 
Løyve gitt: 11.11.2021 

 
Alkylfenoler og alkylfenoletoksylater  
Nonylfenol og nonylfenoletoksilater NF, NP, NFE, NPE 
Oktylfenol og oktylfenoletoksilater OF, OP, OFE, OPE 
4-heptylfenoler (forgrenet og rettkjedet) 4-HPbl 
4-tert-pentylfenol 4-t-PP 
4-tert-butylfenol 4-t-BP 
Dodecylfenol m. isomerer DDP 
2,4,6 tri-tert-butylfenol TTB-fenol 
  
Per- og polyfluorerte alkylsambindingar (PFAS)  
Perfluoroktansulfonat (PFOS) og sambindingar som inneheld PFOS PFOS, PFOS-relaterte 

sambindingar 
Perfluorheksansulfonsyre (PFHxS) og sambindingar som inneheld 
PFHxS  

PFHxS, PFHxS-
relaterte 
sambindingar  

Perfluorobutansulfonsyre (PFBS), inkl. salter av PFBS og relaterte 
sambindingar 

PFBS, PFBS-relaterte 
forbindelser 

Perfluoroktansyre PFOA 
Langkjeda perfluorerte karboksylsyrer C9-PFCA – C14-PFCA PFNA, PFDA, PFUnDA, 

PFDoDA, PFTrDA, 
PFTeDA  

  
Tinnorganiske sambindingar  
Tributyltinnsambindingar TBT 
Trifenyltinnsambindingar 
Dibutyltinnsambindingar 
Dioktyltinnsambindingar 

TFT, TPT 
DBT 
DOT 

  
Polysykliske aromatiske hydrokarboner PAH 
  
Ftalater  
Dietylheksylftalat (bis(2-etylheksyl)ftalat)  DEHP 
Benzylbutylftalat BBP 
Dibutylftalat DBP 
Diisobutylftalat DIBP 
  
Bisfenol A BPA 
  
Siloksaner  
Dodekamethylsykloheksasiloksan D6 
Dekametylsyklopentasiloksan D5 
Oktametylsyklotetrasiloksan D4 

 
Benzotriazolbaserte UV-filtre  
2-Benzotriazol-2-yl-4,6-di-tert-butylphenol  UV-320 
2,4-di-tert-butyl-6-(5-chlorobenzotriazol-2-yl)phenol  UV-327 
2-(2H-benzotriazol-2-yl)-4,6-ditertpentylphenol   UV-328 
2-(2H-Benzotriazol-2-yl)-4-(tert-butyl)-6-(sec-butyl)phenol  UV-350 

